
Voortrekkers

HOU KOERS



Verjaardagfees Inligtingstuk en Hulpmiddel vir Organisering
Saamgestel deur NK Bemarking

Boodskap Van die Hoofleier 
(geredigeer met die jongste inligting)
Op Saterdag 24 September moet die erfenisprojekte wat die kommando’s vanjaar aanpak, hulle hoogtepunt bereik. Die versoek dat elke kommando so ‘n projek in sy omgewing vir homself identifiseer, is reeds uit. Hierdie erfenisprojek kan die herstel of nuwe oprigting van ‘n monument waarby die Afrikaner betrokke is wees of enige iets sigbaars wees van erfenis en kultuur. Die doel is om die Afrikaner opnuut van sy Afrikaner en Suid-Afrikaanse erfenis bewus te maak en iewers in ons lande (SA en Namibië) ‘n sigbare, positiewe bydrae daartoe te lewer. Die projek kan ook saam met ander instansies gedoen word, maar Die Voortrekkers se 80 jaar móét genome word. Ons kommando’s vier fees deur ons sigbare, kulturele bydraes en wil deur hierdie fees wys dat 80 jaar nie ons einde is nie. Ons bly “Altyd ‘n Voortrekker”. Daarvoor is September 2011 net nog ‘n begin.  Die Bemarkingskomitee kan help met ‘n lys van Afrikanermonumente wat dr Jackie Grobler saamgestel het.

Donderdagaand 15 September nooi ons alle dagbesture en jeugrade (kommando, oord, gebied en nasionaal) uit vir ‘n feesaand by die Voortrekkermonument.  Die aand gaan borrel van jong Afrikanerkultuur, ons gaan gelukwensinge ontvang en ons gaan mekaar in die oë kyk vir die pad vorentoe. Die uitnodigings en nog besonderhede kom later.

Vrydag 30 September, ons verjaarsdag, hou ons partytjie. Dan gee elke kommando vir die skool of skole van sy omgewing iets lekkers (om te eet natuurlik?!) saam met ‘n briefie wat die essensie van Voortrekkerwees oordra. Elke volwassene moet dieselfde doen in die omgewing waar gewerk word. Begin solank nou al borge soek hiervoor.

Die fees speel direk in op die bereiking van die Strategiese Doelstellings van die Voortrekkers.  Lees verder.
Doelstellings vir die fees behels vyf doelwitte
1. Die Voortrekkers se verjaardag te vier.

2. Ons wortels te versorg, daar waar ons vandaan kom.

3. Gemeenskapsleiers  bekend te stel aan Die Voortrekkers. 
4. Bekendheid te verseker in skole en werkplekke waar daar Voortrekkers is.
5. ‘n Praktiese Burgerskap voorbeeld te stel.

Die fees bestaan uit die volgende drie elemente
1. ‘n Nasionale Voortrekkergolf/Simboliese fakkelloop wat begin op 3 September 2011 in Bloemfontein, deur die vier gebiede loop om by die Voortrekker Monument op 15 September 2011 tot ‘n afsluiting kom.  
2. ‘n Erfenis viering wat op 24 September 2011 gevier word
3.  ‘n Skole en werk verjaarsdag partytjie  op 30 September 2011
Die Voortrekkergolf projek moet deur die Kommandobestuur uitgevoer word en gekoördineer word deur die Gebiedsdagbestuur.  Dit behels die skryf van ‘n boodskap, die ontvangs van ‘n boodskap van ‘n naburige kommando en die oordra van die boodskappe sover na ‘n volgende kommando.  By die ontvangs van die boodskap moet daar ‘n gepaste funksie deur die plaaslike Voortrekkers gereël word.

Die Erfenis viering is een groot netwerk projek en het net soveel ten doel om al die leiers in die gemeenskap te mobiliseer om saam te werk in ‘n span, as om ‘n monument of erfenisterrein herbekend te stel.  

Die skole en werk partytjie is ‘n gepaste manier om die Voortrekkers se verjaardag saam met man en muis te vier en word op kommandovlak gereël.

Plaaslike organisasie

Dit word aanbeveel dat op kommandovlak die volgende rolle toegedeel word aan mense wat NIE reeds betrokke is en spanne het nie.  Die Rapportryers het reeds aangebied om behulpsaam te wees waar hulle takke het.  Die skakellys is by die sekretaris van die Bemarkingskomitee beskikbaar.  Probeer dus om ‘n feeskomitee sameroeper te werf wat nie ook die kommandoleier is nie.
a. Feeskomitee sameroeper
b. Projekleier vir erfernisprojek (van binne of buite die Voortrekkers)
c. Projekleier vir die Voortrekkergolf/Simboliese fakkelloop projek (van binne die Voortrekkers)
d. Projekleier vir die skolepartytjie (van buite die Voortrekkers)
e. Elektroniese kommunikasie beampte

f. Sekretaris en papier kommunikasie beampte vir die feeskomitee

g. Verteenwoordiger van die kommandodagbestuur(as daar nie reeds iemand op die komitee is met die rol nie).

Bogenoemde 8 rolle kan natuurlik deur een persoon gespeel word!  Maar dit word glad nie aanbeveel nie a.g.v. die moontlike risiko’s van ‘n onvoltooide projek, afskeep uitvoering of ‘n uitgebrande Voortrekker.  Stel dus die sameroeper aan en help hom/haar om die feeskomitee bymekaar te sit.

Die Projekleier vir die erfenisprojek, saam met die Sekretaris en feeskomitee sameroeper werk saam om ‘n projekspan te vorm met belanghebbers uit die gemeenskap vir die erfenisprojek.  Afhangende van plaaslike omstandighede kan die Voortrekkers of die voorsitterskap van die projekspan waarneem of ‘n sekretariaat vorm vir die Erfenis projekspan.  Die volgende tabel dui aan wat wanneer behoort/moet gebeur.
Feesskedule vir 2011
	
	Tweede Kwartaal
	Derde Kwartaal
	3 Sep
	5 tot 12 September 
	15 Sep
	24 Sep
	30 Sep

	Nasionaal
	Beplan 15 September en rig uitnodigings
	Finale rëelings vir 15 Sep
	Afskop geleentheid in Bloemfontein

[Willie Engelbrecht]
	
	Hoofdagbestuur en Gebiedsleiers by nasionale geleentheid by Voortrekkermonument


	Neem deel aan plaaslike geleenthede
	

	Gebied
	Ondersteun Voortrekkers plaaslik om projekspanne te vorm
	Koördineer volgorde van Voortrekkergolf
	Koördineer die Voortrekkergolf op Kommandovlak

[Gebiedsleiers]
	Voortrekkers word hartlik uitgenooi om nasionale geleentheid by Voortrekkermonument by te woon
	Neem deel aan plaaslike geleenthede
	

	Kommando’s
	Bou projekspanne vir 
1) erfenis projek

2) Voortrekkergolf

3) Skole verjaardagpartytjie

[3 verskillende projekleiers op kommandovlak]
	Doen voorbereiding vir die uitvoering van die feesgeleenthede
	
	Ontvang en aangee van Simboliese fakkel

[kommandoleier]
	Voortrekkers word hartlik uitgenooi om nasionale geleentheid by Voortrekkermonument by te woon
	Hou erfenisdagviering met ‘n herbekendstellings  geleentheid by die gekose erfenisterrein
	Verskaf koek/lekkertjie/ ens saam met ‘n briefie,  vir ‘n verjaardagpartytjie by die skool en werkplek


Verdere inligting rondom die Erfenisbewaring, Voortrekkergolf (simboliese fakkelloop) en die Skolepartytjie fees projekte

1.
Die Erfenis projek
Saamgestel deur Willie Engelbrecht
Doel van die projek:
Om die 80ste verjaardag van Die Voortrekkers op ‘n sigbare manier te vier deur middel van erfenisbewaring en samehang met gemeenskapsleiers
Nasionale koordinering:
Die Nasionale Komitee: Bemarking





Die nasionale koördineerder van die projek is KL Willie Engelbrecht

Datum van die projek:
Die projek begin Januarie 2011, behels ‘n belanghebber werkswinkel op 16 Junie of ‘n ander gepaste datum soos internasionale museumdag 18 Mei en sluit af op Erfenisdag 24 September 2011

Werking van die projek:

Algemeen

1. Dat elke kommando in Suid – Afrika en Namibië ‘n proses fasiliteer waar die gemeenskap ‘n monument of historiese terrein aanneem en dit gedurende 2011 onderhou en herstel, waar nodig, en dan die monument of historiese terrein heropen met ‘n spesiale seremonie op 24 September 2011;

2. Dat alle kommando’s hul projekte sentraal registreer, by die Nasionale Komitee: Bemarking, sodat kennis gedra word waar alle aksies plaasvind;

3. Dat kommando’s wie nie kennis het waar en hoe om die projek te begin nie bygestaan word deur die Nasionale Komitee: Bemarking;

4. Dat die fokus van die projek sal val op Erfenisbewaring;

5. Dat die gedrukte media, radio en televisie deurentyd gekontak word om die onderskeie kommando projekte bekend te stel;

6. Dat die hoogtepunt van die feesjaar op 24 September 2011 sal plaasvind;

7. Dat gebieds en nasionale Voortrekker amptenare die feeste wat plaaslik gereel word sal ondersteun.  
Stap 1
Saamstel van projekspan (leiers uit die hele Afrikaanse en Suid-Afrikaanse gemeenskap). Elke kommando kan self besluit hoe wyd mense betrek word vir die projekspan.
8. Dat kommando’s sal poog om ander kultuur organisasies (Rapportryers, Dameskring, Dames Perspektief, ens.) te betrek by hul bewaringsprojek, maar dat Die Voortrekkers as koördineerders optree van die onderskeie projekte;

9. Dat die kommando’s so ver moontlik alle ander belanghebbers (bv.: Kerk, ATKV, die Plaaslike regering {bv. vir hulp met gras sny en plasing van inligting by die inligtingsentrum van die dorp of stad}, ens. ) in die gemeenskap betrek om hul by te staan met die projek.  Die groot gedagte is om brûe te bou in die gemeenskap met gemeenskapsleiers;

Stap 2

Besluit op die erfenisterrein (teen die einde van Tweede Kwartaal)

10. Die projekspan wat uit al die lede bestaan besluit saam oor die monument wat herbekendgestel moet word in die gemeenskap.

11. Dit is die crux van die eerste fase van die projek en die gemeenskaplike eienaarskap oor ‘n erfenisterrein wat opgeknap moet word of nuut ge-interpreteer word in vandag se konteks, moet deur almal saam gedebateer en besluit word. Die Voortrekkers fasiliteer die belangrikheid van die kyk na ons herkoms as ‘n basis om verder op te groei.
Stap 3

Beplan en voer die projek uit (Derde kwartaal)

12. Die tweede laaste fase is die beplanning van die uitvoering van die projek.  
13. Maak seker dat alle rolspelers het ‘n verantwoordelikheid in die aanloop tot die seremonie en tydens die herbekendstelling self.

14. Dat die geleentheid op 24 September kan baie vorms aanneem.  Moontlikhede is geleentheidsprekers oor die impak van die mense wat vereer word in die monument op die geskiedenis van die gemeenskap.  
Gastelys

15. Dat die nasionale en provinsiale regeringslui gelas met kultuur en erfenisbewaring genooi word na die geleentheid;

16. Dat ander Afrikaner kultuur organisasies en enige ander organisasie of instansies of persone wat hul vereenselwig met erfenis wat bewaar word uitgenooi word om die bogenoemde geleentheid by te woon;

17. Skole, kerke behoort ook betrek te word by die finale geleentheid;

18. Dat die media genooi word na die bogenoemde geleentheid.

Aksies vanaf kommando’s sodat die nasionale kommunikasie funksie uitgevoer kan word
1. Kommando’s identifiseer hulle projekleier en moontlike erfenisterrein;

2. Die projek word geregistreer, deur die korrekte dokumente;

3. Kommando’s gebruik die projekkontrole lys om hulle behulpsaam te wees met die uitvoering. 
Insette tot die feesgeleentheid

Moontlike storielyn vir die geleentheidsrede die dag by die herbekendstelling van die erfenisterrein. 

Die Voortrekkers het as deel van hulle 80 jarige verjaarsdag aktiwiteite ‘n behoefte geïdentifiseer dat ons erfenis herdenk moet word.  Daarom is daar saam met vennote ‘n projek aangepak om die erfenisterrein ABC herbekend te stel.

Die erfenisterrein simboliseer die bydraes wat XYZ gemaak het tot die ontwikkeling van die gemeenskap op die PQR manier.  Brei dan uit op die deelname en onbaatsugtige bydrae van mense aan die daarstel van ‘n gesonde gemeenskap en die simboliek van die erfenisterrein vir vandag, maar veral vir die toekoms.

Sien ook die Voortrekker golf projek vir verdere inligting rondom die inkleding van ‘n seremonie.

2.
Spesiale Verjaardagfeesbeen - Die Voortrekker golf (ala Meksikaanse golf of Simboliese Fakkelloop)

Saamgestel deur Cicero Rautenbach

Dr. J de V. Heese skryf in "Ons Hou Koers” in 1942 dat die Eerste Beweging in 1929 tot ‘n einde gekom het tydens ‘n Konferensie wat deur Dr.S.F.N. Gie toe Sekretaris  (nou Direkteur-generaal)  van Onderwys in Bloemfontein belê is  om die moontlikheid te ondersoek om ‘n Jeugbeweging soos die Boy Scouts vir Afrikaanse kinders te stig.  Uit hierdie Konferensie is verskeie Komitees saamgestel om die saak verder te voer. Die werk van hierdie Komitees het uitgeloop op die stigting van Die Voortrekker Beweging soos wat ons dit vandag ken.  In die oggend van 30 September 1931 in die vergadering waar besluit moes word om ‘n Beweging te stig,  het Dr. C.F. Visser  voorgestel  en  Mev. Mabel Jansen gesekondeer dat Die Voortrekkerbeweging gestig word. Die voorstel  is so deur die Vergadering  aanvaar.

Op 30 September 2011 bestaan die Beweging al 80 jaar. ‘n Lewensbestaan wat baie min organisasies in Suid Afrika  oor kan spog. Daarom is dit gepas dat die geleentheid luisterryk gevier word deur alle Voortrekkers.

Van  stigtingsdag was  Die Voortrekker Beweging by al die groot gebeurtenisse  van die Afrikanervolk betrokke o.a. die Hoeksteenlegging van die Voortrekkermonument in 1938,   die Ingebruikneming van die Voortrekkermonument in 1949,  die Van Riebeeckfees in 1952,  Republiekwording in 1961 en onthulling van die Afrikaanse Taalmonument om  ‘n paar noem.

In 1981 is die Vyftigste bestaansjaar van Die Voortrekkers op groot skaal gevier met baie publisiteit in die media. Dit het sekerlik bygedra tot die ledetal van die Beweging in 1982/3 op sy hoogste ten alle tye was.  2011 verdien weer so ‘n groot fees.

Spesiale vieringe vir die 80 jarige verjaardag.

1. Die Voortrekker Beweging is in Bloemfontein gestig, daarom moet  die Openingsfees daar plaasvind.  Die fees word georganiseer deur die Nasionale Komitee: Bemarking – koördineerders Willie Engelbrecht en Cicero Rautenbach

2. Na die Openingsfees in  Bloemfontein moet die landswye Feeste van  die verste Kommando’s in elke Gebied, noord, suid, wes en oos begin.  Hierdie feeste word georganiseer deur die onderskeie gebiede se Gebiedskomitees: Bemarking

3. Gebiedsdagbesture moet tyd en volgorde bepaal.

4. Van die verste Kommando’s moet dit van Kommando tot Kommando terug werk na die Stad waarin die Gebiedskantoor gesetel is.  In Kaapland by Worcester, in die Vrystaat Bloemfontein of Riebeeckstad, in Transvaal Pretoria en die stad of dorp wat vir Namibië die gerieflikste is.

Tydskaal.

1. Die Openingsfees vind plaas op 3 September 2011;

2. Alle Feeste moet in die week van 5 tot 12 September 2011 plaasvind;

3. Die Afsluitingsfeestevind op 15 September 2011 plaas by die Voortrekkermonument.
Voorstel vir die inkleding van die program by die openingsfees.

1. Begin by die Raadsaal

2. Open met die gewone formaliteite wat saamgaan by die Opening van ‘n Voortrekker geleentheid.

3. ‘n Tablo waarin die eerste Inlywing van Voortrekkers op 30 September 1931 simbolies voorgestel word.

4. ‘n Herbevestiging van die verkiesing van  Hoofleiers  met ‘n kort CV van elk, vanaf Dr N.J. van der Merwe tot Prof. Piet Strauss as Hoofleier van Die Voortrekkers.

5. Die voordra van Hoofleier Piet Strauss se Boodskap aan Die Voortrekkerbeweging.

6. Afsluiting en versending van die Hoofleier se Boodskap en enige ander wat bygevoeg wil word, op die pad van Kommando na Kommando na die Afsluitingsfeeste van die Gebiede.

Voorstelle van wat beklemtoon moet word by ‘n Kommandofees.

1. Klem moet gelê word op die rol wat die Beweging speel in die geskiedenis van die Afrikanervolk. 

2. Aandag moet gevestig word op die rol wat die Kommando in  die omgewing waar dit gesetel is, uitoefen.

3. Die rol en waardetoevoeging wat Die Voortrekkers vandag in die ontwikkeling van Jeuglede en Volwassenes bring.

Deurlopende lyn by al die Feeste

1. Vanuit die Openingsfees in Bloemfontein moet die Boodskap van die Hoofleier en enige ander Hoogwaardigheidsbekleërs wat betrek kan word, na die verste Kommando’s in elke Gebied gaan.
2. Soos wat die Feeste terug werk van Kommando na Kommando na die Afsluitingsfeeste in die Stede waar die Gebiedskantore geleë is, moet die Boodskap/pe aangestuur word met ‘n byvoeging van elke Kommando se eie Boodskap en die van enige ander persoon wat hul beskou as ‘n opinievormer in die gemeenskap.
3. Skeduleer in die week van 5 tot 12 September 
Voorstel vir die inkleding van die program.

1. Voortrekkers moet netjies in Formele Voortrekkerdrag geklee wees.
2. ‘n Gepaste goed afgerigte Vlagseremonie.

3. Godsdienstige Opening.

4. Verwelkoming.

5. Ontvangs van die Boodskap van die Hoofleier en ander Boodskappe van buur Kommando’s af. Dalk in die vorm van ‘n fakkeldraer wat dit by die geleentheid aanbring.

6. Tablo’s om die bydrae van Die Voortrekkers in die Afrikanergeskiedenis vanaf 1931 uit te beeld.

7. Die waarde toevoeging wat die Kommando in sy Gemeenskap bydrae.

8. Vertrek van Boodskap/pe.

9. Afsluiting en gesellige verkeer met Voortrekkers, Ouers en Gaste.

10. Voortrekkerembleme, Kommandovaandels, Vlae en plakkate moet mildelik by die feeste gebruik word. 

Gastelys.

1. Die plaaslike pers. (Wys ‘n persoon aan wat as gasheer vir hul optree en inligting oor Die Voortrekkers kan gee.)  Publisiteit is baie belangrik.

2. Skoolhoofde,  Predikante en Pastore. (Wys ‘n persoon aan wat as gasheer vir hul optree en inligting oor Die Voortrekkers kan gee.)  

3. Ander opinievormers in die gemeenskap. (Wys ‘n persoon aan wat as gasheer vir hul optree en inligting oor Die Voortrekkers kan gee.)

4. Ander kultuurleiers in die gemeenskap. (Wys ‘n persoon aan wat as gasheer vir hul optree en inligting oor Die Voortrekkers kan gee.)

5. Ouers

6. Baie belangrik om persone wat Jeuglede en/of Volwasselede van die  Beweging was , ook uit te nooi.

7. Alle Voortrekkers.

Afsluitingsfeeste.

· Die Feeste word by die Voortrekkermonument op 15 September afgesluit.
· By die geleentheid moet die Boodskappe ontvang word en in die Gebied se Argief geplaas word.

Uitkoms van die Voortrekkergolf.

· Dit gee die eerste geleentheid om al die meningsvormers van die Voortrekkers bewus te maak.

3.   Skole en Werkspartytjies
Gee vir elkeen skolier ‘n lekkertjie bv. Paaseier, stokkielekker met ‘n briefie aan.  Die briefie se boodskap moet iets van die lewe vier en die Voortrekker slagspreuk Altyd ‘n Voortrekker bevat.  
Vir nasinoale kommunikasie doeleindes moet die aantal deelnemers aan die verjaardagpartytji teen 24 September deurgegee word aan die Gebiedsverteenwoordigers op die nasionale bemarkingskomitee.

Uitkoms van die skole/werk partytjies

’n Praktiese demonstrasie van die teenwoordigheid van waar daar reeds Voortrekkers is.

Finale Woord

Na September 2011 moet die vraag   “ Bestaan Die Voortrekkers nog ? ” nooit weer gehoor word nie.
--- Die Einde ---

